
BOʻLAJAK JISMONIY 
MADANIYAT 
OʻQITUVCHISINING KASBIY 
KOMPETENTLIGINI 
SHAKLLANTIRISH 
MEXANIZMLARI
Yuldasheva Nargiza Egamberdiyevna
Jismoniy tarbiya va sport boʻyicha mutaxassislarni qayta tayyorlash va
malakasini oshirish instituti Fargʻona filiali Sport psixologiyasi,
ijtimoiy-gumanitar va tabiiy-ilmiy fanlar kafedrasi mudiri

Annotatsiya: Maqolada bo‘lajak jismoniy madaniyat fani o‘qituvchilarining kompetentligini takomillashtirishga doir ma’lu-
motlar bayon etilgan. Shuningdek, kompetensiya, o‘z-o‘zini o‘rganish va bu holatda paydo bo‘ladigan kognitiv muam-
molarni mustaqil hal qilish hamda o‘ziga xos ta’lim darajasini anglashga oid nazariy ma’lumotlar yoritilgan.

Kalit so‘zlar: kasbiy sifatlar, kreativlik, ta’lim, bilim, malaka, o‘qituvchi, kompetentlik, kompetensiya, rivojlanish.
Abstract: The article describes information on improving the competence of future physical education teachers. It also 
covers theoretical insights on self-learning and the independent resolution of cognitive problems arising in such situa-
tions, as well as the understanding of the level of education considered to be an adequate position.

Key words: professional qualities, creativity, education, knowledge, skills, teacher, competence, development.
Аннотация: В статье представлена информация о повышении компетентности будущих учителей физической 
культуры. Также освещается содержание теоретических сведений о самостоятельном изучении компетенции и 
решении познавательных задач, возникающих в данной ситуации, а также о понимании уровня образования, 
являющегося адекватной позицией.

Ключевые слова: профессиональные качества, креативность, образование, знания, умения, педагог, компетент-
ность, развитие.

KIRISH
Bugungi kunda jismoniy tarbiya va sportni rivojlantirish mamlakatimizda davlat siyosatining ustuvor yo‘na-

lishlaridan biriga aylandi. Har bir ota-onaning, har bir millatning orzu-niyati jismonan sog‘lom va ma’naviy 
barkamol avlodni tarbiyalashga qaratilgan. Bunga esa jismoniy tarbiya va sportsiz erishib bo‘lmaydi. Boshqacha 
aytganda, sport – sog‘lom xalq, sog‘lom avlodning tayanch ustunidir. Shu bois mamlakatimizda bo‘lajak malakali 
jismoniy tarbiya o‘qituvchilarini tayyorlash, qayta tayyorlash hamda ularning malakasini oshirish masalalariga 
tizimli ravishda yondashib kelinmoqda. Jumladan, Prezidentimizning 2024-yil 15-noyabrdagi “Umumiy o‘rta 
ta’lim maktablarida jismoniy tarbiya fanini o‘qitishni tubdan takomillashtirish hamda ushbu fan o‘qituvchilarining 
kasbiy faoliyatini rivojlantirish chora-tadbirlari to‘g‘risida”gi PQ-392-sonli Qarorida1:

“Jismoniy tarbiya va sport bo‘yicha mutaxassislarni qayta tayyorlash va malakasini oshirish institutida 
jismoniy tarbiya fani o‘qituvchilarining bilim, ko‘nikma va malakalarini kasbiy faoliyatga muvafiqlashtirish 
hamda jismoniy tarbiya darslarini tashkil etishning zamonaviy innovatsion texnologiyalari, o‘qitishning samarali 
shakl lari va usullaridan foydalangan holda ilg‘or xorijiy tajribalardan kelib chiqib, uzluksiz kasbiy mahoratini va 
malakasini oshirib borishni yo‘lga qo‘ysin”, – deb ta’kidlanadi [1].

Shunday ekan, bo‘lajak jismoniy madaniyat o‘qituvchisining kasbiy kompetentligini shakllantirish mexa-
nizmlarini rivojlantirish zarur masalalardan biri hisoblanadi.

1  https://www.lex.uz/uz/docs/-7221716 

MAVZUGA OID ADABIYOTLAR SHARHI 
O‘zbekiston Milliy ensiklopediyasida “kompetensiya” so‘ziga quyidagicha ta’rif beriladi: Kompetensiya 

(lotincha competo – erishyapman, munosibman, loyiqman) – u yoki bu sohadagi bilimlar, tajriba [1]. Keng 
ma’noda aytadigan bo‘lsak, kompetensiya bu – olingan nazariy bilimlar, amaliy ko‘nikma, malaka va shaxsiy 
fazilatlar majmuasini amaliyotda mustaqil ravishda ijodiy qo‘llay olish layoqatiga aytiladi. Shu ma’noda, bo‘lajak 
jismoniy tarbiya fani o‘qituvchilarida umummadaniy kompetensiyalarni shakllantirish bugungi kundagi dolzarb 
asosiy masalalardan biridir. Kompetensiya quyidagi turlarga bo‘linadi: maxsus kompetensiya, ijtimoiy kompe-
tensiya, shaxsiy kompetensiya, individual kompetensiya.

TADQIQOT METODOLOGIYASI
Ushbu tadqiqotda bo‘lajak jismoniy madaniyat o‘qituvchisining kasbiy kompetentligini shakllantirish jara-

yonini o‘rganish, mavjud muammolarni aniqlash va samarali mexanizmlarni ishlab chiqish asosiy maqsad qilib 
olingan. Tadqiqot quyidagi metodologik asoslar va yondashuvlarga tayanadi:
• tadqiqot obyekti – bo‘lajak jismoniy madaniyat o‘qituvchilarini tayyorlash jarayoni;
• tadqiqot predmeti – kasbiy kompetentligini shakllantirishga xizmat qiluvchi pedagogik shart-sharoitlar, 

usullar va mexanizmlar majmui;
• tadqiqotning asosiy maqsadi – bo‘lajak jismoniy madaniyat o‘qituvchilarining kasbiy kompetentligini shakl-

lantirishga xizmat qiluvchi ilmiy-nazariy asoslar va amaliy mexanizmlarni ishlab chiqish.
Tadqiqot vazifalari quyidagilardan iborat:

• kasbiy kompetentlik tushunchasining nazariy asoslarini tahlil qilish;
• bo‘lajak jismoniy madaniyat o‘qituvchilari kompetentligining tarkibiy qismlarini aniqlash;
• ta’lim jarayonida qo‘llanilayotgan metodlar, texnologiyalar va vositalarni o‘rganish;
• tajriba-sinov ishlarini tashkil etish va ularning natijalarini tahlil qilish;
• kasbiy kompetentlikni shakllantirish mexanizmlarini amaliyotga tatbiq etish bo‘yicha tavsiyalar ishlab 

chiqish.
Tadqiqotda quyidagi metodlar qo‘llaniladi:

• nazariy metodlar – ilmiy manbalarni tahlil qilish, taqqoslash, umumlashtirish, kontent-analiz;
• empirik metodlar – kuzatish, suhbat, so‘rovnoma, diagnostik testlar, pedagogik tajriba (eksperiment);
• statistik metodlar – yig‘ilgan ma’lumotlarni qayta ishlash va tahlil qilishda matematik-statistik usullardan 

foydalanish (foizli tahlil, dinamikalar grafigi va boshqalar). 
Tadqiqot bosqichlari quyidagilardan iborat:

• tayyorlov bosqichi – mavzuga oid ilmiy-nazariy manbalarni tahlil qilish, tadqiqot rejasini ishlab chiqish;
• diagnostik bosqich – so‘rovnoma va testlar orqali mavjud holatni o‘rganish;
• tajriba-sinov bosqichi – kasbiy kompetentlikni shakllantirishga qaratilgan metodlarni amalda qo‘llash;
• tahlil va umumlashtirish bosqichi – tajriba natijalarini baholash, xulosalar chiqarish va tavsiyalar ishlab 

chiqish.
Tadqiqotning metodologik asoslari sifatida Vygotskiy, Dewey, Kolb, Shchukina, Avanesov va boshqa muta-

xassislarning ta’lim va rivojlanish haqidagi ilmiy-nazariy qarashlariga tayanilgan. Tadqiqot ob’ekti joylashuvi 
sifatida oliy pedagogik ta’lim muassasalari, xususan, jismoniy tarbiya yo‘nalishidagi ta’lim beruvchi fakultetlar 
tanlangan.

TAHLIL VA NATIJALAR
Oliy ta’limning davlat ta’lim standartlariga muvofiq bakalavriat va magistratura bosqichlarining kompeten-

siyasi umumiy madaniy va kasbiy kompetensiyalar bilan belgilanadi. Umumiy madaniy kompetensiya deganda 
o‘z-o‘zini o‘rganish va bu holatda paydo bo‘ladigan kognitiv muammolarni mustaqil hal qilish hamda o‘ziga xos 
ta’lim darajasini anglash tushuniladi. Umummadaniy kompetensiyalar quyidagilarni o‘z ichiga oladi:
• o‘z ona Vataniga sadoqatli, odamlarga nisbatan mehr-oqibatli, umuminsoniy va milliy qadriyatlarga e’tiqodli 

bo‘lish;
• badiiy va san’at asarlarini tushunish, ulardan ta’sirlanish;
• yurish-turishiga e’tiborli bo‘lish, orasta kiyinish, axloqiy me’yorlarga amal qilish, sog‘lom turmush tarziga 

rioya etish;
• umumbashariy ahamiyatga ega bo‘lgan bilimga hurmat bilan munosabatda bo‘lish;
• boshqa kishilarga nisbatan mehr-muruvvatli, saxiy bo‘lish, ularning dunyoqarashi, diniy e’tiqodi, milliy va 

etnik xususiyatlari, milliy an’ana va marosimlariga hurmat bilan yondashish;
• xalqining tarixiy, ma’naviy va madaniy merosini asrash, jamiyatda o‘rnatilgan odob-axloq me’yorlari va 

qoidalariga rioya qilish.

L.M. Mitina pedagogik kompetentlikni – predmet haqidagi bilimlar, o‘qitish metodikasi va didaktikasi, peda-
gogik muloqot ko‘nikma va malakasi, shuningdek o‘z-o‘zini rivojlantirish, takomillashtirish, amalga oshirish usul-
lari va vositalarining uyg‘un birlashmasi deb ta’kidlaydi.

U pedagogik kompetentlik tuzilmasida quyidagi uchta tarkibiy qismni ajratgan: faoliyatli, kommunikativ, 
shaxsiy. L.M. Mitina tomonidan taklif etilgan pedagogik kompetentlikni umumlashtirgan holda, bo‘lajak jismoniy 
madaniyat mutaxassislari uchun egallanishi lozim bo‘lgan quyidagi kompetensiyalar majmuasi zarur deb 
hisoblaymiz:
• faoliyatli yoki maxsus kompetensiya (bilim, ko‘nikma, malaka va pedagogik faoliyatni amalga oshirishning 

individual usullari);
• shaxsiy yoki kasbiy kompetensiya (kasbiy o‘z-o‘zini takomillashtirish va amalga oshirishga oid bilim, 

ko‘nikma va malakalar);
• kommunikativ kompetensiya (pedagogik faoliyatni ijodiy amalga oshirishga oid bilim, ko‘nikma va malaka).

O‘qituvchi uchun zarur va mumkin bo‘lgan ko‘plab kompetensiya sifatlarini o‘qituvchi tayyorlash jarayonida, 
talabalik yillarida to‘liq shakllantirish mumkin emasligi aniq. Bu – o‘qituvchining kasbiy faoliyati bilan parallel 
ravishda kechadigan jarayondir. Biroq talabalar bilan bu yo‘nalishda ish olib borish – kelajakdagi faoliyat uchun 
o‘rnini hech narsa bosa olmaydigan asosdir.

Shu nuqtai nazardan qaraganda, hozirgi zamonda o‘quvchilarni kasbiy tayyorlash jarayonida o‘qituv-
chining kasbiy kompetensiyasi bo‘yicha muayyan ishlarni amalga oshirishga jiddiy ehtiyoj sezilmoqda. Bo‘lajak 
o‘qituv chilarning kasbiy tayyorgarligi bilan bir qatorda ularda bir qator kompetensiyalar va kasbiy fazilatlarni 
shakllantirish nihoyatda muhimdir. Bunday fazilatlarning talabalik davrida shakllanishi bo‘lajak o‘qituvchilarda 
o‘qituvchilik kasbiga qiziqishni kuchaytiradi va kelajakda yangi kompetensiyalarni yaratishda katta ahamiyat 
kasb etadi. Buning uchun pedagogik ta’lim muassasalari quyidagi ishlarni amalga oshirishi zarur:
• pedagogik kasbiy yo‘nalishni kuchaytirish, o‘quvchilarda o‘qituvchilik kasbiga qiziqish va moyillikni shakl-

lantirish;
• o‘quvchilar bilan tizimli ish olib borish orqali o‘qituvchi uchun zarur bo‘lgan bir qator pedagogik qobiliyatlarni 

shakllantirish;
• pedagogik tajriba, seminar va laboratoriya mashg‘ulotlari mazmunini chuqurlashtirish orqali talabalarning 

amaliy kasbiy mahoratini oshirish;
• o‘quv rejasiga kasbiy ko‘nikma va malakalarni shakllantira oladigan yangi mutaxassislik kurslarini kiritish;
• talabalarda kasbiy mahorat va malaka motivatsiyasini kuchaytirishga ta’sir qilishi mumkin bo‘lgan 

noan’anaviy usullardan foydalanish.

XULOSA
Xulosa sifatida aytish mumkinki, kompetensiyalarni shakllantirishga yo‘naltirilgan ta’lim – bu egallangan 

bilim, ko‘nikma va malakalarni o‘z shaxsiy, kasbiy va ijtimoiy faoliyatlarida amaliy qo‘llay olish imkoniyatidir. 
Bugungi kunda dunyo ta’limini yangilashning asosiy yo‘nalishi – ta’lim jarayonida faoliyatli yondashuv orqali 
dunyoni, hayotni, kasbiy faoliyatni yaxlit tizimli ko‘ra olish, unda tizimli faoliyat ko‘rsatish, yangi-yangi muammo 
va topshiriqlarni hal eta olish tajribasini shakllantirishdan iboratdir.

Foydalanilgan adabiyotlar ro‘yxati:
1. O‘zbekiston Respublikasi Prezidentining 2024- yil 15-noyabrdagi “Umumiy o‘rta ta’lim maktablarida jismoniy tarbiya 

fani o‘qituvchilarining kasbiy faoliyatini rivojlantirish chora-tadbirlari to‘g‘risida”gi PQ-392-son Qarori. https://www.lex.
uz/uz/docs/-7221716 

2. Бермус А.Г. Проблемы и перспективы реализации компетентностного подхода в образовании. www.eidoc.ru. 
2005, 09, 10.

3. Лебедев О.Е. Компетентностный подход в образовании. www.nekrasovepb.ru
4. Зимняя И.А., И.А. Ключевных. Компетенции – новая парадигма результата образования. quality.petrsu.ru 
5. Nomozova R.O., Rizaqulova S.I. Bo‘lajak pedagoglarda kasbiy kompetentlikni shakllantirishning psixologik jihatlari. 

Uslubiy qo‘llanma. – Samarqand: 2024- yil, 106 bet.
6. Kompetensiya. https://uz.wikipedia.org/wiki/

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669245 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


